
種茶

作者：蘇軾　北宋

本作品收錄於《東坡全集�》

松間旅生茶，已與松俱瘦。

茨棘尚未容，蒙翳爭交構。

天公所遺棄，百歲仍稚幼。

紫筍雖不長，孤根乃獨壽。

移栽白鶴嶺，土軟春雨後。

彌旬得連陰，似許晚遂茂。

能忘流轉苦，戢戢出鳥咮。

未任供臼磨，且可資摘嗅。

千團輸大官，百餅銜私鬥。

何如此一啜，有味出吾囿。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

